
Praefatio.

Leonis Grammatici, sive, ut nobis videtur, Theodosii Meli-
teni, partem posteriorem, et quidem minorem, a. D. 1655 ad calcem
Theophanis sui primus edidit Franciscus Combefis, ordinis praedicatorum
congregationis sancti Ludovici presbyter, his verbis praefatus ad initium
Notarum ab ipso adjectarum pag. 667 ed. Paris.: Leonis Grammatici
an extet monwmentum aliud aut memoria, me latet. Iuisse eum sup-
parem illis, quorum res gestas prosecutus est, ipsa subscriptio clare
indicat, his verbis concepta: rsicuwdn 1 rwr véwr paciiéwr yoovo-
voaglia, ninjowdsice nage Afovrog I'oauuarizov unvi loviig 1, €007
roi dylov usyadoudorvoos Hooxoniov, ¥rovs ,cgza, wdiz. w [a. D.
1013]. Num s ipse sit, cujus meminit Cedrenus initio historiae, Aéwy
0 Keaolus, conjectura non levis fuerit, cum ipsum Leonis nomen, tum
quod alia ac tantisper recentiori manw subjectum extat allatae sub-
scriptioni in regio codice: Aéwy mposdpos xai dovs twr Kiffvoawrmy
0 Tlixavdaios xai olxgiog GvIoWmog TOU xT@IOV XL TQWTOV NUBY
Paciiéws. Adjectum enam hoc ad auctorem designandum, sibi quis facile
persuadeat. Cibyra Plinio Cariae est, etsi alits Phrygiae, quae sunt
regionis vicinae. At num magis istud Vaticano ac Barberino continua-
tori anonymo conveniat, quem et Cedrenus praecipue post Theophanem
sublegit, haereo. Is namque vere imperatoris, atque id primi, familiaris
fuit, uti lLiquet ex prooemio, quo swuam Ule historiam ac recentiorum
imperatorum vitas inseribit, nempe Constantino, qui et primus imperator,

etst eum Romanus™) ab eo imperator adlectus gradu dejecerat, primumque
ipse locum ac gerendae reipublicae auctoritatem summam usurpaverat,
ac praeter titulum viv aliud, quod sit majestatis, Constantino reliquerat.
At nihel vetat, fuisse Constantino, ut erat litterarum amicus, domesticos
plures sew familiares, quorum ipse studia foveret. Viv quicquam Leoni
Grammatico ac anonymo illi continuatori commune ad wusque Basilii
Macedonis vitam, quae ipsa non continuatoris anonymi, sed ipsius Con-
stantini, Basilii nepotis, lucubratio est: in reliquis pleraque affinia,
plerumque  etiam iisdem verbis concepta aut ex aliis alia facta, tantis-
per mutatis vocibus, ut alterum alterius usum laboribus necesse sit. Ita Com-
befisus, codice ms., unde Leonem descripsit, non designato: fuit is e Regiis
Parisinis, ut ille, ex quo diu post J. A. Cramerus Britannus suum Leo-
nem deprompsit, coll. Combefisi praefatione ad suam Theophanis editionem.

Is igitur vir doctus, de promovendis inter populares litteris studiis-
que Byzantinis bene meritus, hujus saeculi decade quarta priorem majo-
remque Leonis Grammatici partem publici juris fecit in Anecdotorum Grae-
corum e codicibus manuscriptis bibliothecae Regiae Parisiensis tomo I
p. 243—379, ita praefatus: hanc Anonymi chronographiam, quam e
codice 854 f. 328 r. deprompsi, Leoni Grammatico tribuit catalogi con-
fector, sed perperam, credo: nam ea parte tantum operis nomen Leonis
comparet, quae sequitur tempora, quorum annales confecit Theophanes;
et haec satis congruunt cum s, quae sub ejus Leonis nomine in cor-
pore Byzantinorum scriptorum vulgata sunt. Hoc chronicon mihe videtur
sse confectum ex variis scriptoribus, Cedreno, Joanne Antiocheno, chiro-
nico paschali et aliis forsan, qui mterciderunt. Scholia quaedam ad-
jecta sunt in margine eadem manw, quae est decimi tertic saeculi. Doctus
Britannus, ubi catalogi confectorem notat, dissensus sui rationes parum
idoneas afferre videtur: codex certe Monacensis Theodosii Meliteni (ejus
autem liber cum Leonis Grammatici libro unus idemque est) secriptoris
sui narrationem, qualem nunc Bekkeriana Leonis editio dedit, uno con-

*) Basilius perperam Comb. T.

tinuoque tenore, exceptis permultis majoribusque lacunis, legentium oculis
proponit. Quod deinde fontes chronographiae nostrae attinet, in his quo-
que nos sive dissentientes sive ambigentes habet vir doctus. Cedreno
certe non posterior nobis quidem auctor chronographiae esse videtur,
immo aliquanto prior; quamquam hujus rei uberior ventilatio a praefationis
nostrae scopo abhorret.

Verum haec hactenus de Crameriana in Anecdotum suum praefa-
tione, uniceque dolendum est in ipsa hujus libri principe editione, quod
auctorem Britannum latuit Julii Polluecis historia physica seu chronicon
ab origine mundi usque ad Valentis tempora, edente Ignatio Hardt,
Monachii et Lipsiae 1792. Is enim chronographus ex magna parte (ed.
Hardt. pag. 6—156, collato Leone Grammatico ed. Bonn. p. 3—53)
unus idemque est cum Leone Grammatico sive Theodosio Meliteno; deinde
lacuna satis magna, qua initium editionum Cramerianae et Bekkerianae
laborat, ex Julio Polluce, consentiente prorsus Theodosio Meli-
teno, sarciri et compleri poterat. Desideratur vero ibidem non sententia
una tantum vel altera, sed capitula fere integra XVIII (ed. Hardt. pag.
6—40), quae in nostra libri editione recudenda curavimus: in Theodosii
Meliteni codice Monacensi ea in foliis 1—6 occurrunt. Horum capitu-
lorum inscriptiones sive tituli sunt hi: IHpooluior. Ileoi 70V oTE0sduUC-
rog. Ieoi Saiaoons. Ileoi Tie Emoas xai megi twwv Biacrncevrwr 2x
sviie. Iegi Twv gworyowy. Ilsgi 1wy ityIvwy zai 1wy nsravoy. Ieoi
ror zrproy xai Inolwy. Heoi 11 xeracxsvis Tov avSownov. Eig
70 xat &ixovea. Ilegi Tov 6affarov. Ilsoi Tov nagadeloov. Ilegi Tis
orouacias Ty Swwr. Ileoi Tig nonjcews 1i)s yvvawxos. Ilsgi Ttov Eddov
r0v yYwoTov xaiov xai mwovipov. Iegpi Tov diefoiov xai Tov dgswe. Eig
10 SiqprolyInear oi ogdaiuoi rwrv dvo. Ilsgi Ty gviiwy Tig
ovxie. Iegi ¢ xaradizyg Ty NOTONACCTWY xei TOU Ogsws. In
fine ultimi horum capitum incipit Anecdotum Cramerianum (rofvvr éx
T sonuévwr Evvoeiv); ubl certe &ore suppleri poterat.

Haud ita multo post evulgatum a Cramero Anecdotum Parisiense
Immanuel Bekkerus, vir celeberrimus, consilium cepit jungendi partem

Leonis Grammatici pridem a Combefiso editam atque illam, quam Cra-
mero debemus; id quod magno legentium commodo factum esse nos quoque
grato animo attestamur. Ea editio a. D. 1842 Bonnae prodiit hoc titulo:
Leonis Grammatici chronographia. Accedit Eustathii de capta Thes-
salonica liber. Eidem volumini inest quoque scriptoris incerti libellus s.
fragmentum de Leone, Bardae Armenii filio. Jam primo quidem, quod
in Crameriana Anecdoti Parisiensis editione notandum videbatur, idem
plane de Bonnensi Leone Grammatico valere dolemus: usus Julii Pollucis
Hardtiani in hac quoque editione desideratur. Accedit aliud incommo-
dum, nec levius, immo fere gravius. Nimirum a. D. 1808 supra me-
moratus Julii Pollucis editor Ignatins Hardtius in Ephemeridibus Tu-
bingensibus (Neuer litterarischer Anzeiger, dritten Jahrganges erste Hiilfte
p. 61—389) publici juris fecerat Lectiones variantes Leonis Gram-
matici ex codd. Monac. Theodosii Meliteni et Georgii Hamar-
toli ad editionem Leonis Grammatici Venetam in corpore
Scriptorum Byzantinorum. Has lectiones b. Hardtii posteriorem
Leonis Grammatici partem, 1. e. Combefisianam, spectare, vix est quod
lectores moneamus. Intelligi vero ex iisdem poterat, Monachii exstare
et asservarl aliam chronographiae Leonianae recensionem manuscriptam,
licet alius auctoris nomine signatam, sc¢. Theodosii Meliteni; item ex
inedito Georgii Hamartoli chronico, cujus duo codices Monachii as-
servantur, praeter Theodosium Melitenum medelae quidquam haud con-
temnendae peti posse patebat. Tacemus de Symeone Magistro et
Georgio Monacho, saeculi noni scriptoribus, magni, ut nobis quidem
videtur, momenti, quos in Scriptoribus, quos dicunt, post Theopha-
nem DBekkerus brevi ante (a. D. 1838) evulgaverat: namque horum
apprime et Leonis Combefisiani affinitatem et cognationem satis magnam
nemo facile infitias ibit harum litterarum studiosus atque intelligens. Jam-
que his emendandis Leonis Grammatici adjumentis editorem DBonnensem
abstinuisse, nos quidem libere dolemus: namque iis in usum novae edi-
tionis adhibitis Leo Grammaticus non poterat non multo emendatior locis-
que fere innumeris plenior prodire, quam sola fere ope Combefisiana et

Crameriana, qua potissinum Bonnensem editionem niti constat; quamquam
nuperus editor aliquoties conjiciendi acumine Leonem suum adjuvit, quod
maxime valet de parte ejus a Cramero vulgata.™)

Verum enim vero ad beatae memoriae virum, Ignatium Hardtium
maxime recurrendum esse videtur. Is enim haud ita multo post Julium
nunc suum Pollucem se ad Theodosium Melitenum edendum accinxit a. D.
1797; neque tamen propositi compotem factum videmus. Nimirum vel
hodie ineditae ejus schedae in regia Monacensium bibliotheca latent,
forma folii, hac Inscriptione iIn tergo voluminis signatae: Theodosii
Meliteni Chronicon, Graece, curante Ignatio Hardtio. Titulum vero
libri sui hunc b. Hardtius esse voluit: Eig xoouonotiar ¢x tijs
yevécews xai €5 ¢ilwy icTootxwy Egeéns cvvaywyr xai dta-
goowr yoovizwy @sodociov tov Meiwrivov. In Mundi fabri-
cam ex Genesi et ex aliis historicis sequentibus ac variis
chronicis collectio Theodosii Meliteni. Seu potius chronicon
a Constantino M. usque ad Leonem Armenium, nunc¢ primum
graece et latine editum cum lectionum varietate et notis.
Accedunt lectiones variae e Theodosio Meliteno et Georgio
Hamartolo in historiam Leonis Grammatici mutile admodum
editam. Cura Ignatii Hardt., presb. Boici et Bibliothecae au-
licae Monacensi praefecti.

De hoc tentatae editions titulo paucula monenda videntur, antequam
ad ipsam Hardtn praefationem ms. accedimus. Vir beatus inedita edere
volebat, minus repetere pridem edita: nihilominus initium illud chrono-
graphiae Theodosianae, quam cum Julii Pollucis narratione unam eandemque
esse Ipsi quoque notwn erat, novis curis tentavit. Deinde in Theodosio Me-
liteno eorum imperatorum ethnicorum historia, qui Julium Caesarem et
Constantinum M. intercedunt, omnino omittitur (eam debemus editioni
Cramerianae); quare in Theodosianis suis Hardtius a Constantino M. pergit,

——— ——

*) Bekkerianae editionis censuram egimus in Ephemeridibus Monacensibus (Minchener Gel.

Anz. 1354, 13. Dec. sqq.)
b

atque in Leone Armenio desinit, addita varia lectione e Theodosio et G.
Hamartolo, quae Leonis Grammatici a Combefiso editi historiam impera-
torum Leone Armenio posteriorum spectat. Eandem vero lectionis varie-
tatem in I.phemeridibus supra memoratis postea ab Hardtio vulgatam
fuisse, modo monuimus.

En vero ipsam b. Hardtii praefationem ms. ,,Est is codex numero
novo CCXVIIL et antiquo CCLXXXY, membranaceus, membrana veteri,
crassa et mucida, atramento flavescente, titulis et initialibus miniatis,
charactere nitidissimo, saec. XI., constans foliis CVI., possessus quondam
a Theodoro Coresio, ut fol. 82 in ora infima hoc seriptum indicat: ouoi.Jw
zei T Osodwoos o Kawgsog, ote éav svoeth (sic) ve Hérom v Zegr-
vaydve 1¢ oréusve xai vé imivo Koy zidaey woi Tovwio 2o, et
a Simeone pattiarcha Constantinopolitano, abque eo dom. Stephano Ger-
lachio pro 12 aureis missus, ut fol. 1 in margine inferiore his notatum:
Svufwy xvolw Steqdvw &0 nodrrery usté Tov [(ipfiiov, otmeg dic

-~ ’ - r » an = 2 - g
rov dwdexe yoveivwy Ejyw, Orroe MoAior drrallov, &y neTIeo )y ®
| ~d
vov Bviavriov. In fine possessor haec adseripsit: 27ee Sy N (= ivdixri-

wrog 1) GenT. 16,4

,,Sub his Martinus Crusius, qui hunc codicem perlegit, scripsit: Jd
est anno mundi 6900, qui fuit annus Christi 1391 (13927). Tunc
aliquis, qui hoc scripsit, hunc codicem possedit, multo ante scilicet scrip-
tum.  Additur indictio X. Sept. 15.%) Meorivoc Kooveioe &v Tuvfiyyn
1579, quo Graeci numerant, a mundo condito 7088. Sunt ergo anni
188. Tovtus autem Theodosius fere in annalibus Georgii Cedreni ad
verbum continetur, qui plures imperatores describit.«

,Hucusque Crusius. Ex eo autem ne quis eum Cedreni plagiarinm
existimet. Theodosium enim Melitenum, ut ex fine chronici judicamus,
vixisse prius constat. Historia a ILeone Armenio coepta et usque ad
Constantini et Romani finem perducta, cujus author Leo Grammaticus est,
et Theodosio Meliteno et Georgio Hamartolo a librariis addita est, ut de

*) At in hunc annum non decima, sed XIV. incidit, quod Crusius non animadvertit. H.

(eorgio Hamartolo clare patet. Claruit enim anno 842, et ad hoc usque
tempus exemplar in Vaticana bibliotheca asservatum extenditur. Quin
et ipse Georgius Hamartolus in prooemio ait, se usque ad Michaelem,
Theophili filium, seripsisse.

,Adeoque hanc chronici partem ipsis non tribuendam omisi, additis
tantum lectionibus variis Theodosii Meliteni simul et Georgii Hamartoli
quibus Leonis Grammatici historia mutile admodum edita in corpore Scrip-
torum DByzantinorum suppletur.*

,woed et, quod cum Julii Pollucis chronico a me edito a creatione
mundi usque ad Caesaris ex orientali expeditione Romam reditum ad verbum
etiam, paucis tantum mutatis et ad Jul. Pollucem notatis conveniat, etiam
hoc omisi, et a Constantino M. (imperatores enim ethnicos praeteriit) incepi.*

,,Cum quibusnam autem potissimum conveniat, ex lectionum varie-
tate facile intelliges. Cum pars sit historiae Byzantinae, uti Julius Pollux
et in Ph. Labbei protreptico tamquam edendus locum nactus sit, eum
evulgavi, criticornm judicio subjiciendum.

,Cum in nulla alia bibliotheca occidentali extet, nec aliud exemplum
notum sit, quis fuerit, haud facile quis divinaverit.*

.,In bibliothecam vero electoralem Tubinga cum aliis Mse. translatum
fuisse, seriptus bibliothecae Tubinganae catalogus et hic asservatus testatur. -

,,Martinus Crusius post epitomen Heliodori Aethiopicorunm Theophili
imperatoris nuptias inde exscriptas edidit graece et latine. At in Leone
Grammatico, tanquam vero auctore, idem editum legitur.‘

,,Cum in Julii Pollucis editione largiorem lectionum varietatem
omiserim, hic supplebo, ut sic totum Theodosii Meliteni chronicon etiam
habeatur. Huic statim succedere potest Georgii Hamartoli chronicon,
diu alias exspectatum, sumptibus scilicet praebitis.* '

Hactenus vir b. memoriae Ignatius Hardtius, quibus addendum
videtur, post chronographiam Theodosii Meliteni in eodem codice, quem
Hardtius descripsit, foliis 29 sequi libellum eadem manu scriptum, cujus
titulus: nerowas Kovoravrivov ndisws, valde mendosum, quod idem jam
Martinus Crusius sua manu ibidem (fol. 107) attestatur. De eodem v.

Ign. Hardtium in catalogo codd. msc. Monacensium, cod. CCXVIII. Hoc
libello num nuperus Codini editor usus sit, nos quidem nunc maxime latet.

Jam vero satis diu est, postquam nos quoque de edendo quando-
cunque Theodosio vota quaedam suscepimus. Quod factum esse memini-
mus a. D. 1828, eo Ipso tempore, quo magna faustaque omnium ex-
spectatione Bonnensis historicorum Byzantinorum Collectio lucem publicam
videre occoepit, monente et movente immortalis memoriae viro Nie-
buhrio. Commentatio nostra academiae Tubingensis nomine vulgata sic
inscribitur : De Theodosio Meliteno, inedito historiae Byzantinae scrip-
tore, notitia literaria. 4. pagg. 18. Paucula Theodosii capita per hujus
scriptionis  opportunitatem edita sunt haec: cap. 1—9 (IHoooluwor —
gig 10 xat’ sixove); de Theodosio M. ; de Constantino, Romani imp. socero.
Adjectae sunt annotationes ex Cedreni potissimum et Zonarae locis parallelis
petitae. Hanc nostram lucubrationem paucis tum innotuisse, atque etiam-
nunc tantum non latere, non est quod nos quidem doleamus. Ktenim
tum maxime initia quaedam studiorum Byzantinorum feceramus, paulo
ante a nobis edito Dociano; nostra vero speciminis editio solo Martini
Crusii apographo nitebatur, non Monacensi autographo Theodosii; beatumque
Hardtium, dum viveret, editionem ejusdem scriptoris parasse, tum plane nos
latebat. Quare hujus auctoris editionem in alind tempus differri debere,
recte, ni fallimur, tum nobis visum esse laetamur. Quid? quod prior ejus
pars tum quidem in codice Parisino latebat, brevi post a Cramero Britanno
evulgata ; editionem vero partis posterioris, quam primus Combefisus publici
juris fecerat, apud Bonnenses paulo post repetitum iri, identidem exspecta-
bamus; quod a. D. 1842 factum esse constat.

Historicorum Byzantinorum unum et alterum vel post nuperrimas
aliorum curas nova sedulaque hominum doctorum medela indigere, nemo
negabit, qui varii generis difficultates cognitas habet, his potissimum studiis
obstantes. Ex quibus codicum mss. raritas non ultimum locum obtinere
videtur, qua plurimos illorum auctorum laborare constat. KErgo Leonis
Grammatici ea pars, quam Combefisus edidit, uno tantum codice, et qui-
dem malae indolis, nititur; idemque fere valet de ea ejusdem libri parte,

quam Cramerus vulgavit, quamquam is liber magis illo laudari debet.
Nihilominus haec quoque libri pars eam prae se formam ferre videtur, ex
qua augurari quis poterit, chronographiam nostram origine tenus forma et
conditione multo meliore gavisam fuisse, quam ea est, quae hoc aevo nostris
oculis obversatur. En ergo magno fatorum beneficio accidisse vides, quod
nemo sperare poterat: Leonis chronographiam alius licet scriptoris nomen
(sc. Theodosii, quisquis ille fuerit) ita servavit, ut ex ejus libro textus
multo magis genuinus peti restituique posse videatur.

Ergo Theodosio codicis potissimum Monacensis uti posse jam pridem
in votis habentes grato nos animo summam illorum virorum humanitatem
publice veneramur, qui magno literarum liberalium commodo regiae Mo-
nacensium bibliothecae invigilant. His enim permittentibus Theodosius
nobis Melitenus cum schedis b. Ignatii Hardtii utendi gratia transmissus
est; item Georgii Hamartoli duo codices Monacenses, cum ejusdem Hardtii
schedis ; namque Hamartoli quoque editionem paulo post curas suas Theo-
dosianas 1dem vir doctus industriusque paraverat. I&x annotationibus
vero Hardtianis ea in usumm nostrum convertimus, quae nostrum emen-
dandi laborem juvare posse videbantur: sunt tamen illa non admodum
copiosa.

Restat, ut de codice Theodosii Monacensi quaedam iis addamus, quae
b. Hardtius de eo in praefatione sua exposuit. KEa codicis nostri pars,
quae Leoni Crameriano respondet, haud raro brevior et contractior est,
quam liber ille Parisiensis, id quod maxime de 1iis narrationis partibus
valet, quae de ingenio fofmaque imperatorum Graecorum externa agunt,
item de patriarcharum evectione vel depositione cett. In reliquis lec-
tiones hujus partis meliores et castigatiores esse solent 1iis, quas Crameri
liber Parisiensis praebet. Id quod majori etiam jure de posteriore libri
parte, quam Combefisianam dixeris, affirmari poterit. Ea enim cum libra-
rium nacta sit mirifice negligentem et socordem, quid aliud fieri potuit, quam
ut vix una sit vel altera sententia, in qua intellectus legentium non impe-
diatur incommodo aut obfuscetur aliqua obscuritate; ut praetermittamus per-

multas illas lacunas, quarum minimam partem editores detegere et signi-
*

ficare potuerunt. Homo ille, cul apographum partis posterioris debetur,
calamo festinanti agit, contrahit, quae contrahere non debebat, cett., dum-
modo suam scribendi aerumnam soletur ac minuat. Quod longe secus
se habet in Theodosii parte posteriore, ex qua potissimum puriorem et
fere genuinam Leonis lectionem restaurari posse unicuique patebit; idque
maxime tum manifestum erit, cum parallelam Anonymi, Symeonis Magistri
et Georgii Monachi narrationem, qualem in Scriptoribus post Theophanem
traditam habemus, juxta posueris. '

Verum praefationi nostrae finem imponere non possumus, quin Vviro
eruditissimo studiorumque nostrorum fautori colendissimo grates publice
agamus quam maximas. KEst is regii Gymmasii Ulmensis Praeceptor pri-
marius emeritus Nusserus, qui, qua est sagacitate atque industria, in
hujus editionis usum atque commodum Theodosii librum ms. Monacensem
tam scite ac diligenter descripsit, ut post hujus viri docti, de nobis meri-
tissimi, apographum, quod cum autographo nos contulimus, vix quidquam
inventum iri spondeamus, quin cum illo ipso plane concordet, omissis
tantum 1S, quae originem debent sic dicto itacismo, similibusque, quorum
copiam satis magnam in libro Bavarico existere neminem facile latebit.™)

Ulmae Suevorum, exeunte m. Octobri 1858.

*) Siglarum potiorum explicatio.
JP — Julii Pollucis historia physica, ed. Ign. Hardt.
TM = Theodosius Melitenus. ;
LG = Leo Grammaticus.
GH = Georgius Hamartolus.
GM = Georgius Monachus Theophanis continuati.
An. = Anonymus, ibidem.

